
Lus’an Buan Paqunan

Maaq dau ka Lus’an Buan Paqunan a, uka dau ka sinidailaz tu
islulus’an, maaq a tastulumaqa na kilim 1 dalaq na’unqumaun ihaan tastu
qamisan ti. Tis uni tu nitu magansiap tu nalakuag ukiliman,
nalakuag laknuun a kinilim gumaa? Pagpun uka dau ka sinidailaz tu
islulus’an mqtu kanadaan ithaan Lus’an Buan Paqunan ti.

Maaq dau ka muganian a, sintupa tu na kitngain a tastulumagq kikilim i
napaqunun tu dalag. Maag i muganian a, saduu a muganian tu bunun i ivut
a, ni1 dau ka dalaga maqtu paqunun; maaq 1 saduu ki luqi unavilian kusbai a,
nii amin magtu kuzkuzaun. Aupa masamu. Ukain a makanaang a, tudipin a
dalaga maqtu un’itaun mukaquma. Pali’uni ki Lus’an Buan Paqunan tu
dailaz a, maaq i muganian a, sanasia bahi ta mapatnu ki kagumaan tu dalaq
ta, a madas i tastulumag mukagauma. Naupa ki atibahiun istaa ka dalaga.
Masamu gqalmang mapatnu tu 1’isaq a sin’aitibahian, asa tu sia tangapu
lulus’an ta matibahi a, tudiipin minsia; maaq is uka a mininsia tu sin’atubahi
a, nii dau tastulumaq maqtu mukaquma. Tupain a tanqapu lulus’an tu
minsia’in isuu sinatubahi a, tinsuu mudaan muqanian, biaq is saduu ki ivut

siin lugi unknavilian kusbai.

Maaq dau ka muganian sintupa tu masgaal i naminquma tu dalaga.
Makusia lukis-kava makava ismuut siin lukis, a buqulun a sinkava tu ismuut
siin lukisa masqaal. Masamu makusia tangaa siin kaul munquma. Tunganin
muganian a, tudiipin a tastulumaq bunun magaquun i dalag ta. Tunganin
maqun a, tudiipin minquma.

Maaq dau ka sinkusia muganian tu lukis kavaa a, anpukun amin
madainpus, nitu galmangun matakunav, maaq 1 taunasanin Lus’an Buan
Mabizau’an a, uskunun a lukis kavaa masiduglas lus’an. Mailantangus
bunun maag I munquma magaquun a, maag dau ki malunsapuz a, masamu
malabulsuk a pinisdua sapuz a, maag i mapatus i patus a, masamu amin
musqu a sinpatus sapuza a. Aupa na mitkazhav dau ka sinsusuaz ihaan quma

ta, na nii1 aingaka tail’ia, na pavain’an a tastulumaq kakaunun.

